
Tann besta sogan yvirhgvur

Danski sjonleikarin Niels Vigild er i Foroyum vio einmansleiki um Markus evangeliio. Hetta er
tann besta spgan, sum yvirhgvur er til, sigur hann

EDVARD JOENSEN

Hann er als ikki { iva um, at
hendan sggan, hann ferdast
runt og spelir og fortelur
fyri f6lki, er tann besta sgg-
an, sum nakrantid er skriv-
ad. Og so er hon sonn eisini.

»Hetta er tann mest
spennandi, tann prydilig-
asta, tann vakrasta og tann
reduligasta sggan, sum
skrivad er«, sigur danski
sjoénleikarin Niels Vigild um
ta sgguna, hann hevur verid
i Fgroyum og greitt félki fra
seinastu dagarnar. Sggan,
hann tosar um, er evangeliid
hja Markusi. Annad evan-
geliid { Nyggja Testamenti.

Henda sggan sigur okk-
um um kerleika, visdém,
svik og pinslur. Hon visir
okkum menniskjad, sum tad
er, sigur hann.

Hann hevur ikki broytt
ein einasta stav { gllum
tekstinum. Hann spalir og
fortelur allan tekstin, sum
hann er. Tad tekur umleid
hélvantridja tima, sigur
Niels Vigild. Ta er ein
stedgur upp 4 einar 20 min-
uttir lagdur innf, sigur hann.

Madurin, sum sitir yvir av
mer vid eini sigarett og ein-
um kaffikrissi, er gott fimti
ara gamal. Tad myrka harid
er granad eitt sindur { vang-
unum, og eyguni glitra sum
stjgrnur, td hann fer at
greida frd. At hann livir {
sini frasggn, er heilt greitt.
Honum ddmar at siga fra,
og hann dugir tad sum faur,
eg havi mgtt. Tad er bein-
anveg, at eg kenni, at her
havi eg ligid sjovarfallid av
mer, ta tad ikki 14 meer fyri
at hoyra hesar framfgrslur-
nar,

Ahugin hja Niels Vigild
fyri Bibliutekstum vard
vaktur, ta hann einaferd tiod-
liga { sjeytidrunum spzldi
Jesus 1 einum gospelleiki &
ABC sjonleikarhisinum {
Kgbenhavn, greidir hann
fra.

Hesin dhugin hevur so
onkusvegna fylgt honum,
sigur Niels Vigild. Hesin
gospelleikurin var bygdur
yvir Matteus evangeliid.
Sidan hevur hann { grundini
einki havt vid slikar tekstir
at gera { fleiri 4. Men t4
hann so fraetti um ein norsk-
an starvsfelaga, sum hevdi
eina framfgrslu, sum vard
bygd 4 Markus evangeliid,
hugsadi hann, at tad kundi
verid spennandi at roynt.

At tad just vard Markus,
komst av, at Markus evan-
geliid er tad elsta og tad
stytsta av teimum fyra evan-
geliunum. Tad ber til, hdast
tad er ndg so langt, at fram-
fgra tad { einum, uttan at
stytta tad. Tad hevdi verdid
neydugt, um eitt av hinum
trimum vard valt, sigur
Niels Vigild.

Um Markus
I leikskranni, sum Niels Vi-
gild hevur til hesa fram-

Hetta er samstundis tann vakrasta og tann reduligasta spgan, spgd er, sigur Niels
Vigild, sjonleikari um Markus evangeliid, sum hann ferdast runt og fortelur d palli
(Mynd: Edvard Joensen)

fgrslu sina, skrivar kendi
danski presturin Johannes
Mgllehave um Markus.

Matteus og Lukas bruka
evni frd Markusi. Nestan
allur teksturin hja Markusi
gongur aftur hja teimum
badum. Ngkur fa ord und-
antikin. Markus skrivar eitt
sera einfalt og primitivt mal.
Gitt hevur verid, at hann
man hava verid analfabetur,
sum seint hevur lert at
skriva.

Hann sigur frd sum eitt
barn. Pgstur og rétandi.
Tann primitivi stilurin tekur
lesaran 4 boli. Teksturin er
einfaldur, gédvarin, natir-
ligur og sera imyndandi.

Sagt er um frasggufdlkini
hja Blicheri, at tey eru so
innlivad { sggurnar, tey siga,
at tad kenst, sum eru tad
teirra egnu sggur, sum sagd-
ar verda.

Tad sama kann sigast um
Markus.  Serliga hava
granskarar heft seg vid tad

litla brotid 1 kap. 14 (gr-
indini 51 og 52) um tann
unga mannin, sum flyggjar,
td Jesus verdur tikin fangi {
Getsemane:

»Og ein ungur madur
fylgdist vid honum, og hann
hevdi sveipad eitt linkl®di
uttan um sin bera kropp. Og
teir toku hann.

Men hann slepti linkladi-
num og flyddi nakin burt-
Ur.«

Gitt hevur verid, at hesin
ungi madurin var Markus
sjalvur.

Meira enn 70 persOnar
koma og fara, medan Jesus,
sum Markus hevur fylgt,
undursamur berst fram fyri
eygu og oyru.

Ta kvinnurnar { kapitli 16
koma ut til grgvina, hevur
Markus gloymt at siga fr4,
at steinurin var sera storur.
Hetta setir hann so bara upp
i endan 4 fjérda grindi lika-
sum eina parantes. Tad
6hjalpna verdur yndisligt.

Tey upprunaligu handrit-
ini enda knappliga vid
redslu kvinnunar:

»QOg ter foru Ut og flyddu
burtur frd grgvini, ti at 6tti
og radsla var komin 4 teer;
og ongum sggdu ter fra
ngkrum, ti ter voru oOtta-
fullar.«

I Markus evangeliinum
doyr Jesus 4 krossinum vid
einum hgrdum répi. Hetta
ropid er ikki at finna hja
hinum trimum evangelist-
unum. Tad virkar dupult so
hart hja Markusi. Grund er
til at halda, at hann hevur
hoyrt tad, og at tad enn
endurlj6dar { huga hansara
og ger ordini so skelkandi,
skrivar Johannes Mgllehave
i leikskrdnni hja Niels Vi-
gild um Markus.

Berandi tekstur

Spurdur hv{ hann ikki hevur
valt ein av hinum evange-
listunum, kanska Matteus,
sum er fyrstur 1 rgdini, svar-

ar Niels Vigild, sjonleikari,
at Matteus er so sanniliga
ikki tann fyrsti, héast hann
stendur fremstur { Nyggja
Testamenti.

Markus er tann elsti.
Hann er tann veruliga
grundin, sum allir hinir
byggja 4, er Niels Vigild
ivaleysur 1. Og so er hetta
ein tekstur, sum vil nakad,
og sum heldur. Stutt og
greitt, ti her er g60s 1.

Niels Vigild sigur, at tad
er nakad stort og undursamt
i at framfgra hendan leikin,
sum hann nevnir tad, hdast
talan er um at fortelja
Markus evangeliid fra byrj-
an til enda.

Her er tilfar 1, sigur hann,
sum vit liva eftir hvgnn ein-
asta dag, uttan at tey flestu
hugsa um tad.

At hava tey frammihja
reettindi at sleppa at fram-
fgra ein tekst, sum er 2.000
dra gamal, og framvegis
haldbarur, er nakad heilt
serligt, sigur Niels, Vigild,
og verdur hugsunarsamur
eina lgtu.

Hann tekur eini tvey drgg
eyka dr sigarettini, hugsar
eina lgtu, sum vil hann hava
eitthvgrt at, sum skal sigast,
uttan at tad verdur misskilt.

»Seert tli«, sigur hann.
»Tad verdur so négv lort
framfgrt 4 ymsum sjénleik-
arapallum { dag, sum als
ikki skuldi sloppid 4 pall.
Men tad doyr av ser sjalv-
um. Og tad er bara gott.«

Her hava vit ein tekst,
sum stingur upp um allar
klassikararnar. Hoéast tad
eisini { dag verda gjgrd verk,
sum koma at standa sum
klassikarar, so er hetta
nakad heilt einastandandi,
sigur Niels Vigild. Her eru
royndir, visdémur og eisini
eitt sindur av skaldskapi
uppii.

Eingin praedikumadur
Nei, hann er ikki prediku-
madur, sigur Niels Vigild.
Hann er komin at framfgra
ein leik, sum hann sigur.
Hoast hann fortelur eitt heilt
evangelii ir Nyggja Testa-
menti. T1 hann vil so fegin
bera hendan fréilika tekstin
vidari, sigur hann.

Niels Vigild leggur dent
4, at uttan ein dugnaligan
leikstjéra, hevdi hetta ikki
borid til, Og leikstjéran hev-
ur hann sanniliga havt g66-
an. Tad er tann kenda Ulla
Gottlieb, sum stjérnad hev-
ur. Tey kendust fra skula-
tidini og hgvdu badi somu
meining um tekstin, tey
bera fram. Badi kunnu per-
sonliga standa inni fyri ti,
sagt verdur.

Hesar  framfgrslurnar
hava givid honum rikandi
upplivingar, greidir Niels
Vigild fra.

Sum t4 ein dskodari kom
til hansara eftir eina fram-
forslu { Kgbenhavn og takk-
adi fyri, at hann hevdi lyst
honum Jesus so vel. T1 vel

visti hesin askodarin, at Jes-
us var sonur Guds, men nud
skilti hann, hvi hann eisini
vard nevndur »Menniskju-
sonur«. T1 tad var hann jd
eisini. So »deiliga« menn-
iskjansligur. Vid gllum
teimum kenslum, sum
menniskjanum hoyra til.

Ella ta ferdina, ta ein kon-
firmantur helt, at tad var
bara heilt feitt, at handan
heidna konan reattiliga setti
Jesus upp 4 pléss.

»Det er ren »girl power,
mand«, segdi hendan unga
gentan vid litadum héri og
ringum beadi her og har.

»Og hon hevdi ratt«, sig-
ur Niels Vigild.

I sjeynda kapitli stendur,
at Jesus var rymdur fra ti
heila, ti hann var vordin for-
nermadur inn 4 allan hend-
an bytta skaran, sum ikki
hevdi skilt eitt einasta petti
av gllum, hann royndi at
siga teimum.

Hann hevdi tosad um
reint og Oreint hja farise-
arunum. Og lerusveinarnir
skiltu einki og féru at spyrja
hann umaftur.

Hann gjgrdist so troyttur
av teimum, at hann stakk av.
Tad er einastu ferd, tad ikki
verdur nevnt, at laerusvein-
arnir féru vid honum. Hann
for einsamallur at krégva
seg. Men tann kananeiska
konan fann hann kortini og
bad hann hjélpa ser.

I stnum illsinni og skuff-
ilsi yvir hesar byttu og tor-
nomu lerusveinarnar, hann
hevdi, svaradi hann henni
beinleidis 6forskammad aft-
ur. Men hon var heldur ikki
fyri ongum, og setti hann
so dyggiliga upp 4 pléss, at
hann matti yvirgeva seg.

Og sggan visir okkum
eisini, hvussu bebbareddur
Jesus var, t4 hann skuldi
doyggja. Hann visti um alt,
hann skuldi igjggnum, og
bad um at sleppa undan ti,
um tad var gjgrligt.

Hetta er ein so g6d mynd,
sum skilliga lysir, at Jesus
var menniskja, sigur Niels
Vigild.

Og Petur stakkalin. Hann
er monnum likur. Erpin og
reypandi, t4 gongur vel.
Men undanstgkkingur, ta 4
stendur.

Tad er veruliga spennan-
di, at ein 2.000 dra gamal
tekstur ber enn dagin 1 dag.
Og at vit dagliga liva eftir
honum, héast vit ikki hugsa
um tad.

Men hetta er tad, gll okk-
ara vesturlendska mentan
byggir 4.

»Hvat stgrri kann ein
ynskja sar at sleppa at
framfgra?« spyr danski
sjénleikarin Niels Vigild,
sum fer at brika seinastu
dagarnar 4 Fgroyaferdini til
at hyggja at landinum, sum
hann er vordin hugtikin av
og fegin vil lera betri at
kenna.

Deydin og uppreisnin

Evangeliio verdur bytt i tveir partar. Liv og virki Jesusar er tann fyrri, medan tann seinni er
Pinsluspgan, sum vit hoyra i fostuni og d pdskum. Men tann vakrasta spgan, skrivad er, er tann
um uppreisnina pdskamorgun

EDVARD JOENSEN

Markus sigur eisini fra
Pinslusgguni, sum Niels
Vigild, sjénleikari, likasum
metir sum ein heilan part
fyri seg.

@11 kenna vit hesa sggu-
na, sum lysir menniskjad so
vel, at tad verdur ikki gjort
betri.

Maktgirnd, svikarad,
erpni og redsla. Alt er har.

Granskarar hava kannad,
hvussu alt hetta er farid
fram, s&d vid ndtimans
eygum. Og tad hevur verid
reduligt.

Eftir at ein persénur vard
krossfestur, gingu oftast
millum triggir timar og heilt
upp i fyra dagar, til hann
doydi. Av og 4 brutu her-
menninir lerbeinini 4 tf
krossfesta fyri at fda hann
at sgkka saman, so hann

kvaldist og doydi skjotari.

Men Jesus doydi longu
niggju timar eftir, at hann
varQ krossfestur, so 4 hon-
um brutu teir ikki beinini.

T4 tann krossfesti hevdi
hingid eina tid, plagdu her-
menninir at stinga { hann
vid einum spjoti fyri at vita,
um hann var deydur.

T4 teir stungu Jesus, var
hann longu deydur, og har
rann bl6d og vatn ur.

A okkara dggum eru félk
farin at lata seg krossfesta
fyri likasum at identifisera
seg vid Jesu lidingar.

Nogvar meiningar eru
um, hussu rett og kristiligt
tad er, og ringt verdur helst
at faa gll at gédtaka slikt.

Kent er, at négvar reli-
giénir dyrka tann lidandi
gudin. Men ongastadni hev-
ur Pinslusggan slikt pldss {
gudsdyrkanini hja teimum

Bibliusggan
hevur givio
mongum
listafolkum
ibldstur.

Og tann
vakrasti
parturin

er uppreisnin

0g himmalferdin

kristnu.

Og nutidar granskarar
kunnu bara stadfesta, at vid
teirri vidferd, Jesus fekk, er
eingin ivi um, at hann veru-
liga doydi 4 krossinum. Har
var stutt og greitt eingin
annar mgguleiki, soleidis
sum hann vard vidfarin og
pindur timarnar framman-
undan.

Radslan byrjar 1 Getse-
mane, har vit lesa, at Jesus
sveittadi bl6d.

Og eingin ivi er um, siga
granskarar, at tad ber til,
héast hetta kann tykjast
onkrum eitt sindur avgjgrt.

Men vist verdur 4, at tad
finst sjika, sum ger, at per-
sénurin kann sveitta blod,
td hann rettiliga verdur
strongdur. Og at Jesus var
strongdur er eingin ivi um.
Lukas sigur fra, hvussu
redslusligin hann var fyri
ti, hann visti for at henda.

Tad, sum hendir, siga
granskarar, er, at hidin er
so tunn, at bl6d setir dt sam-
an vid sveittanum.

Og eftir, at Jesus var tikin,
versnadi stgdan skjott og
alvarsliga.

Hann var ju uppi méti
kreftum, sum séu hann sum
eina sera stéra héttan moti

teirra verdsliga valdi, héast
teir gingu fyri at vera anda-
ligir leidarar. Hann skuldi
so fyri einhvgnn pris rudd-
ast av vegnum. Og har var
ein sera effektivur hattur at
gera tad. Hann skuldi dgm-
ast til deyda. Landasvik og
blasfemi kundu ji altid
brukast, og vordu tad eisini.

Men &4drenn tad kom so
vitt sum til avreetting, vard
madurin lagdur undir tortur
og pindur 4 slikan hatt, at
eingin vegur var uttan bein-
leidis 1 deydan. Og hetta
vard alt gjgrt { trad vid gald-
andi praksis ta. Jesus var
einki eindgmi { so mata.

Hann vard bukadur vid
serligum koyrli og lagdur
undir salarligan tortur, sum
alt samalt gjgrdi, at hann
viknadi meira og meira.
Svgvn fekk hann ongan, og
blédmissurin var ggiligur av
teirri likamligu mishandl-
ingini, honum var fyri.

So td hann at enda var
komin at hanga 4 krossi-
num, var hann so maktadur,
at har var eingin annar veg-
ur enn at doyggja.

Granskarar meta, at Jesus
er deydur annadhvgrt av
hjartastedgi orsakad av ti
torturi, honum var fyri, ella
at hann er kvaldur, ti hann
ikki orkadi at standa upp-
reettur.

Men sggan endar ikki her.
Ti tridja dagin reis Jesus
uppaftur.

Her er tad, at tann g6da
sggan, Niels Vigild ferdast
runt og fortelur, veruliga fer
»poengid«.

TRYGDARS

Tryd i einum
heimi vid gassi

KEITD

-i0 snyr seg um tina trygd a arbeidsplassinum

® Hvgrjir vandar eru vid nytslu av gassum?

® Hvgriji trygdar- og arbeidsumhvgrvistiltgk eiga at verda framd?

Fgroya Gassgla heldur i viku 19 eina rgd av trygdarskeidum {
sambandi vi0 nytslu av gassi. Hesi skeid verda skipadi av trygdar-
abyrgdarum fra AGA, i0 hava négvar royndir innan hald av
trygdarskeidum { Danmark, t.d. fyri slgkkilid og Falck, tekniskar
skilar og idnadin 4 gllum stigum. Skeidini venda ser til gll, 10
hava dhuga fyri trygdini hja virkinum og ser sjalvum. Umframt
hetta snyr skeidid seg eisini um eginleikarnar vid gassi og hevur

i ser négvar praktiskar royndir. Td hevur mgguleika at verda viod

i fylgjandi skeidum, sum hvgr s@r varar 3-4 timar:

» Manadagin 8.mai
Tysdagin

. Mikudagin 10. mai

-+ Hésdagin

Ring og tekna teg ella starvsfolk tini 4 tel. 31 55 44 ella 21 25 44.
Kostnadurin er kr. 195,- fyri f61ki0 froknad breyd og kaffi.

llAS/ETIAGA

A G A

SETUR TRYGDINA I

Sgrvagur
9. mai Klaksvik
Torshavn
I1.mai Oravik

"Ein sera stuttligur
hattur at gerast

gloggari"

Sosialurin - 311820

Ynskjast fleiri
upplysingar set
teg i sambandi
vid:

Foroya Gassela
Akranesgota 2
FO-100 Torshavn
Tel. 31 55 44

Fax 31 17 06




